
Юкӧ шог
Кувсис Нина Никитична Куратова - 
медводдза профессиональнӧй коми гижысь
Коми Республикаса национальнӧй политика министерство юкӧ шогсӧ коми гижысь, прозаик, драматург да коми литература туялысь Нина Никитична Куратовалӧн рӧдвужыскӧд да матыссаясыскӧд. Сійӧ кувсис 92 арӧс тыртігӧн. 
Нина Никитична уна во чӧж уджаліс детсадйын да, дерт жӧ, сылӧн ручка-перӧ увсьыс медводз петісны посни челядьлы кывбуръяс да висьтъяс. Найӧ пырисны «Кӧч гӧснеч» висьт чукӧрӧ. Тайӧ вӧлі сылӧн медводдза небӧг.
Гижис Нина Куратова и верстьӧ йӧзлы. Медводдза «верстьӧ» гижӧдӧн вӧлі 1964 воын йӧзӧдӧм «Аппассионата» висьт. 
Йӧзыс ёна радейтӧны да лыддьӧны Нина Никитичналысь «Батьяс йылысь висьт», «Радейтана, муса», «Бобӧнянь кӧр» небӧгъяссӧ да мукӧд гижӧдсӧ. Нина Куратовалӧн став гижӧдыс пырӧ коми литературалӧн «зарни кудйӧ». 
Югыдін да шоныдін, муса коми ань. 
